
PENGESAHAN PERAKUAN KEASLIAN LAPORAN 

Dengan ini saya Adlizan Binti Azahari (UK 9790) mengaku bahawa laporan 

Latihan lndustri bagi kursus SOS 4299 adalah hasil usaha saya sendiri. 

Segala bentuk penulisan yang terkandung dalam laporan ini adalah 

merupakan pandangan dan pendapat saya yang berasaskan kepada 

pengaplikasian teori dan pengalaman yang dipelajari semasa menjalani 

Latihan lndustri semata-mata. Fakulti Pengurusan Dan Ekonomi (FPE) dan 

Kolej Universiti Sains Dan Teknologi (KUSTEM) tidak terikat dengan isi 

kandungan laporan tersebut. 

Tandatangan, 

Nama : Adlizan Binti Azahari (UK 9790) 

Tarikh: � / 10/ of. 

Disahkan oleh 

Dr. Asyraf Bin Abdul Rahman 

Penyelia KUSTEM 

b / p Pengerusi Latihan lndustri 

Fakulti Pengurusan Dan Ekonomi, KUSTEM 



PENGHARGAAN 

Assalamualaikum warahmatullahi wabarakatuh / salam sejahtera 

Syukur kepada llahi diatas segala keizinan dan kasih sayangNya, 

Alhamdulillah akhirnya saya telah berjaya menyelesaikan laporan Latihan 

lndustri ini. Juga selawat serta salam keatas junjungan besar Nabi 

Muhammad S.A.W serta sahabat Baginda sehingga ke hari kemudian. 

Sepanjang 12 minggu berada di PBSDKB pelbagai pengetahuan dan 

maklumat yang saya perolehi. 

Sehubungan itu, pada kesempatan ini ingin saya ucapkan sekalung 

jutaan terima kasih kepada kedua ibu bapa dan keluarga tercinta yang banyak 

memberi dorongan semasa saya menjalani Latihan lndustri ini. Setinggi-tinggi 

penghargaan dan ribuan terima kasih kepada Dr. Asyraf Bin Abd Rahman, 

Pensyarah Jabatan Ekologi Sosial dan selaku Penyelia Latihan lndustri bagi 

pihak Kolej Universiti Sains dan Teknologi Malaysia (KUSTEM) kerana beliau 

telah memberi tunjuk ajar yang sebaik mungkin dalam menyiapkan laporan ini 

dan turut memberi panduan kepada saya semasa menjalani Latihan lndustri. 

Ucapan penghargaan terima kasih kepada pihak Pejabat Belia Dan 

Sukan Daerah Kota Bharu kerana sudi menerima saya sebagai salah seorang 

pelajar Latihan lndustri di pejabat mereka. Di kesempatan ini juga saya ingin 

merakamkan ucapan tersebut kepada semua kakitangan PBSDKB yang telah 

banyak memberi tunjuk ajar dan perhatian yang baik kepada saya sebagai 

pelatih Latihan lndustri di sini. Ucapan penghargaan khas kepada En. Wan 

Nawi Bin Wan Teh selaku penyelia industri, yang telah banyak memberi tunjuk 

ajar dan memberi peluang untuk saya belajar di sini. 

RINGKASAN EKSEKUTIF 

Latihan industri merupakan satu kursus yang sangat penting dalam 

program pengajian di Fakulti Pengurusan dan Ekonomi (FPE), Kolej Universiti 

Sains dan Teknologi Malaysia (KUSTEM). Program Latihan lndustri ini 

sebenarnya satu program dimana pelajar akan di tempatkan di agensi-agensi 

tertentu dan tidak di hadkan kepada agensi kerajaan sahaja tetapi juga di 

sektor swasta. 

lni sebenarnya bertujuan untuk memenuhi keperluan pengijazahan bagi 

program ljazah Sarjana Muda Pengurusan Polisi dan Sekitaran Sosial di 

Fakulti Pengurusan Ekonomi sebelum menamatkan pengajian masing

masing. Tempoh yang ditetapkan bagi penuntut program Pengurusan Polisi 

dan Sekitaran Sosial adalah selama 12 minggu dimana dalam masa yang 

sama pelajar akan dinilai tahap prestasi mereka oleh majikan iaitu Penyelia 

Organisasi dan pensyarah KUSTEM. Seterusnya, hasil ini akan diambil kira 

dalam menentukan Purata Markah Keseluruhan pelajar. 

Antara tujuan utama Latihan lndustri adalah untuk memberi 

pendedahan secara menyeluruh kepada pelajar supaya dapat menambahkan 

pengetahuan serta pengalaman dan sekali gus akan meningkatkan 

kecekapan pelajar itu sendiri melalui kemahiran-kemahiran yang telah 

dipelajari semasa praktikum tersebut. Di samping itu pelajar juga akan 

mempelajari sesuatu teori di dewan kuliah. lni juga sebenarnya membolehkan 

pelajar melihat sendiri teori yang dipelajari di dewan kuliah dengan kerja-kerja 

praktikal yang realistik yang telah dijalankan sepanjang latihan praktikum. 

Pelajar juga akan memperoleh pengalaman dan pengetahuan yang amat 

berguna sepanjang menjalani Latihan lndustri. Pelajar juga dapat mempelajari 

sedikit sebanyak pengalaman untuk membangunkan organisasi di masa akan 

datang. 

